
UMSÖGN 
 
Viðtakandi: Umhverfis- og skipulagsráð 
Sendandi: Skrifstofa samgöngustjóra og borgarhönnunar 
 

Umsögn um tillögu áheyrnarfulltrúa Sósíalistaflokks Íslands um inniaðstöðu farþega 
og vagnstjóra í Spönginni 

Á fundi umhverfis- og skipulagsráðs, dags. 8. mars 2023 var lögð fram svohljóðandi tillaga 
áheyrnarfulltrúa Sósíalistaflokks Íslands: 

Lagt er til að inniaðstöðu fyrir strætófarþega verði komið fyrir í Spönginni. Jafnframt 
er lagt til að í sömu inniaðstöðu verði kaffiaðstaða fyrir vagnstjóra. Greinargerð 
fylgir tillögunni. 

Tillögunni var vísað til umsagnar umhverfis- og skipulagssviðs, skrifstofu samgöngustjóra og 
borgarhönnunar á fundi umhverfis- og skipulagsráðs þann 22. mars sl.  

Umsögn: 

Miklar breytingar eru fyrirhugaðar á akstri leiða í Spönginni í Nýju leiðaneti. Skiptingar milli 
leiða munu færast frá núverandi skiptistöð og yfir á svæðið milli hringtorganna tveggja við 
Borgaveg og Spöng. Leið 6 hefur þegar verið breytt í átt að Nýju leiðaneti þannig að hún 
stoppar nú á svæðinu milli hringtorganna og fer ekki lengur inn á skiptistöðina. Hlutverk hennar 
hefur því nú þegar færst í átt að framtíðar skipulagi. 

Gert er ráð fyrir að tvær leiðir muni enda við Spöngina í Nýju leiðaneti, leið L sem mun aka milli 
Ásgarðs og Spangar og leið U sem mun aka milli Gufuness og Spangar. Skoða þarf hvernig 
framtíðar útfærsla skiptistöðvarinnar á að vera og hvar mögulegt er að vera með endastöð, 
þ.e. aðstöðu fyrir vagnstjóra og vagna leiða L og U, og hvort hún geti færst nær nýju 
stoppistöðinni, t.d. á það svæði sem merkt er með gulum lit á myndinni fyrir neðan. Það myndi 
minnka óþarfa akstur milli stoppistöðvar og endastöðvar. Fyrirkomulag strætó við Spöngina 
þarf að skoða í stóru samhengi áður en tekin er ákvörðun um að byggja upp bætta aðstöðu. 
Leggja ætti áherslu á að byggja upp góða aðstöðu fyrir farþega hjá nýrri staðsetningu 
stöðvarinnar. Strætó bs. ber ábyrgð á aðstöðu vagnstjóra en góð aðstaða fyrir farþega við nýja 
biðstöð gæti einnig nýst vagnstjórum leiðar 18 og 24 fram að gildistöku nýs leiðanets. 

Umsögnin um tillöguna var unnin í samráði við Strætó bs. 

 

 

 

Virðingarfyllst, 
Guðbjörg Lilja Erlendsdóttir 

Samgöngustjóri 
 
 



 
 

 
Ný biðstöð strætó milli hringtorga við Borgaveg og Spöngina. Mögulegt svæði fyrir biðstöð og 

aðstöðu vagnstjóra merkt með gulu. 


